NOTA MAKLUMAN 
MENGENAI
ADUAN TERHADAP VEOLIA WATER (DUNGUN) SDN. BHD. KONTRAKTOR OPERASI DAN PENYELENGGARAAN DI LOJI RAWATAN AIR PETRONAS (DUNGUN), TERENGGANU.
TUJUAN

Nota Makluman ini disediakan untuk memaklumkan hasil siasatan mengenai aduan daripada pihak SPRM Putrajaya kepada Ibu Pejabat JAS bertarikh              30 Mei 2013 yang diterima oleh JAS Negeri Terengganu pada 10 Jun 2013 tentang Syarikat Veolia Water (Dungun) Sdn. Bhd. iaitu kontraktor operasi dan penyelenggaraan di Loji Rawatan Air Petronas yang didakwa melakukan kesalahan di bawah Akta Kualiti Alam Sekeliling, 1974.  
LATAR BELAKANG
2.
Jabatan Alam Sekitar Negeri Terengganu telah pernah menerima aduan mengenai pelepasan enapcemar dari Loji Air Petronas pada pada 22 Januari 2013 dan berdasarkan maklumat dari pengadu beberapa siri siasatan telah dijalankan oleh JAS Terengganu. 

PERKARA-PERKARA YANG HENDAK DIMAKLUMKAN
3.
Hasil dari aduan pada 22 Januari 2013, JAS Terengganu telah menjalan semakan rekod dan siasatan ke premis yang diadu bagi menyiasat aduan dan mengenalpasti punca-punca yang menyebabkan berlakunya pelepasan enapcemar ke sungai seperti yang diadukan. 
4.
Semasa siasatan pada 23 dan 29 Januari 2013 dijalankan, pegawai penyiasat JAS Terengganu tidak mengesan sebarang pelepasan enapcemar dari loji air terbabit dan tiada pencemaran sungai dikesan. Semakan dan pengiraan yang dibuat ke atas jumlah enapcemar yang dikumpulkan di dalam sludge lagoon mendapati kapasiti ‘sludge lagoon’ yang sedang digunakan iaitu  552784.173m3 masih dapat menampung sepenuhnya jumlah enapcemar terkumpul hasil dari operasi iaitu sebanyak 432000m3  bagi tempoh 10 tahun beroperasi. 
5.
Sungguhpun demikian, berdasarkan pemeriksaan ke atas komponen-komponen sistem rawatan enapcemar pada tarikh yang sama, pegawai penyiasat telah mengenalpasti beberapa keadaan yang mungkin menyebabkan berlakunya pelepasan seperti yang diadukan iaitu:

(i) Dua (2) unit meter kadar aliran (totalizer) bagi sistem loji rawatan enapcemar didapati rosak iaitu pada sludge transfer flow totalizer serta supernatant flow totalizer. 
(ii) Berlaku kerosakan pada komponen Multiflo Fe iaitu lamella plate yang menyebabkan komponen tersebut tidak dapat berfungsi dengan sempurna.
(iii)  Terdapat saluran limpahan efluen dari sand trap dan valve yang boleh dioperasikan secara manual pada komponen Multiflo Fe (lamella plate)   yang boleh mengakibatkan limpahan atau pelepasan efluen secara terus ke longkang awam.

6.
Susulan itu pada 29 Januari 2013, JAS Terengganu telah mengeluarkan arahan supaya kesemua saluran dan manual valve ditutup dan kerosakan di setiap komponen sistem rawatan enapcemar dibaiki segera. Siasatan susulan yang telah dijalankan pada bulan Mei dan 11 Jun 2013 (selepas aduan dari SPRM), mendapati kesemua saluran limpahan dan valve telah ditutup dan kerja-kerja membaiki kerosakan pada lamella plate dan Multiflo Fe sedang dilakukan dan dijangka siap pada awal Julai 2013.
7.
JAS Terengganu juga turut mengambil tindakan penguatkuasaan ke atas Syarikat Veolia Water (Dungun) Sdn. Bhd.  iaitu mengeluarkan tiga (3) kompaun kepada syarikat Veolia Water (Dungun) Sdn. Bhd. pada 06 Mac 2013 di bawah Peraturan-Peraturan Kualiti Alam Sekeliling (Efluen Perindustrian) 2009 iaitu dua (2) kompaun di bawah Peraturan 8(1) kerana tidak mengendalikan dan menyenggara sistem pengolahan efluen perindustrian mengikut amalan kejuruteraan yang baik di mana kerosakan telah berlaku ke atas meter kadar-aliran (flow meter/totalizer) bagi ‘sludge transfer flow’ dan ‘supernatant flow’. Satu kompaun lagi telah dikeluarkan bagi kesalahan melanggar Peraturan 18 (1), Peraturan-Peraturan Kualiti Alam Sekeliling (Efluen Perindustrian) 2009 kerana telah membenarkan efluen perindustrian dilepaskan ke atas perairan daratan atau tanah melalui saluran yang mana lebihan limpahan (‘overflow’) dari tangki ‘sand trap’  telah mengalir ke perairan daratan atau tanah.
8.
Jabatan Alam Sekitar Negeri Terengganu akan terus melakukan pemantauan ke atas premis ini supaya ianya beroperasi secara terkawal bagi memastikan pematuhan kepada peruntukan Akta Kualiti Alam Sekeliling 1974 dan Peraturan-peraturan di bawahnya.
PENUTUP

Dipohon untuk mengambil maklum mengenai hasil siasatan ke atas kes aduan mengenai Syarikat Veolia Water (Dungun) Sdn. Bhd. iaitu kontraktor operasi dan penyelenggaraan di Loji Air Petronas yang didakwa telah melakukan kesalahan dan melanggar Akta Kualiti Alam Sekeliling 1974 sebagai maklumbalas kepada pihak SPRM Putrajaya.
JABATAN ALAM SEKITAR 
17 Jun 2013 

